
siya ’oya’ ma’an

sin’elan ’okik ’ibabaw kerkerpe:an sowiti’, bekeS ’itoSan, masa’ tikachaew nom kiSka:at, walae’ ni oya’ ka kinhopay.
konkononan, sawsawa:an nanaw, ray kinmae’iyachan ma’ Sahoero:on ila minayti’ achae’ ’achae’ ’a’ibabaw ila, hayza’ ila nonak ka kin’i’1yahan,
ka ’ima kakosi’an ka bori: bangeS, siya ’oya’ ma’an. ni ’oya’ pinama’ ma’ hil’awan ila, siya ray kapatawawan SaSekla’

’oya’ ma’an Sin maya’en! ’aring 'ima ’ol’olae’an pama’ ray taew’an ka ila ki yaba’ ma’an, hinra:iy kala yaba’ ma’an, kin’1’iyaeh ma’ kayzaeh ila!
howaw, ’oya’ ki yaba’ nisiya larolrol ’oka’ ila, ray taew’an hayza’ tabin ’isahini, yami ’a’ibaba:aw, ’oya’ akoey ila ’in nonak a ka
haseb ’aehael, siya minatini’ a tamal, ima ’ol’olae’an minayti’ minkoringan kin’1’iyaechan, siya So: ’ima homawan ma’ rima’ tatoroe’ ka kano’
haseb tinal’oemaeh nanaw, ’asang mae’iyaeh komita’ lasiya ’achae’ taew’an kano’ rima’ kiSka:at nom tomalek kasi’aelen, ray taew’an rengreng hayza’
ma’ komoSa’ paka’alo’an a tomal, tatilhachael mobe:ay ka ka ’ima ’okik hingha’ kasi’aelen, siya ma’ rima’ ’oyaeh ray
kasi’aelen ’inilasiya. sinsangan tatilhaehael malahang ka ima *ayaeh mae’iyach.

"ana kin’1’1yaeh aewhay, oya’ ma’ narmeS, ’okay koSa’ boeloe’ hi ’oya’ ma’an rengreng mayaka:i’ hi yami ’achael Sa’, “’ita’ mae’iyaeh
laminayti’, siya patae’aes ray kam’ibabaw kakiSka:atan, matawaw ray mabasez rini ray oemach ’oka’ kapawhi:ilan ka kin’1’iyaeh, ’ana ’ima
taew’an ka oemach, komi:im ka kapatawawen ’araSen ray taew’an , kayzaeh a ’ima ’aewhay ka kin’i’iyaeh, ma’ noka tatini’ bine:ay ka ’ima
siya ’okay honasamez ’am matawaw, pakiSka:at hi laminayti’, siya nak kayzaeh ka kakrangi’an, nakhini ’ana ’inak’ino’an ka kin’1’iyaech ma’ am
hi ’oya’ ma’ nak hi yaba’, mobe:ay hi laminayti’ ka 1ma kayzaeh kayzaeh.”

hinaz’azem, ’achae’ achae’ kaS’abo’ ray ’ima ’ibabaw kakiSka:atan,
kiniSka:at ’okik papahobaz ka aroma’, So: ’ima homawan minaSangay,

laminayti’ nonak ma’ rima’ matawaw ray katibae:iwan ka kakrangi’an,

